
KOMMUNULÆKNAR

NÚ HAVA 500 FÓLK Í 
HAVN ONGAN LÆKNA

–  Í næsta mánað er endamálið 
at allar avgerðir eru tiknar, og so 
er klárt at innrættað húsið, leggur 
hon afturat.

Hon sigur, at í næstum fer hon á 
fund við allar kommunulæknarnar 
í Havn at viðgera støðuna, og at 
greiða teimum frá, hvørjar ætlanir, 
kommunan hevur á økinum. Tá fáa 
tey eisini høvi til at hoyra, hvørja 
meining, læknarnir hava um viður­
skiftini.

Borgarstjórin sigur, at býráðið 
hevur fingið tilsøgn frá Betri um at 
fáa húsið til kommunulæknahøli, 
og í løtuni eru samráðingar við 
Betri-samtakið um leigutreytirnar.

Samstundis eru arkitektar farn­
ir til verka at kanna eftir, hvussu 
húsið skal innrættast fyri at lúka 
krøvini til høli til til kommunu­
læknar.

–  Tað er ein stórur og góður 

bygningur, sum eisini er í góðum 
standi, og skal tað vera, kunnu fleiri 
kommunulæknar húsast har, og tí 
hevði tað loyst at kalla allar hølis­
trupulleikarnar vit hava í sam­
bandi við kommunulæknarnar, 
sigur borgarstjórin.

Umframt at hýsa einum nýggj­
um kommunulæknum, kunnu eis­
ini teir báðir læknarnir, ið arbeiða 
ótíðarhóskandi hølum í læknavið­
taluni í Frúðutrøð, flyta inn hagar, 
sigur Annika Olsen.

Einki endamál at keypa
Borgarstjórin sigur, at talan er um 
at leiga húsið, ikki at keypa tað. 
Hon vísir á, at landsstýriskvinnan 
í heilsumálum er í ferð við at um­
skipa kommunulæknaskipanina, 
soleiðis at Landið eisini skal fáa 
ábyrgdina av kommunulæknahøl­
unum. 

– Tí haldi eg ikki, at tað er nakað 
endamál hjá kommununi at keypa 
húsið á Smyrilsvegi, sigur Annika 
Olsen.

Læknaviðurskifti er ein grund­
leggjandi tænasta til borgararnar, 
so læknaviðurskiftini mugu og 
skulu koma í rættlag, sigur hon.

Men Havnin veksur skjótt, tá 
ið hetta er avgreitt, eigur býráðið 
beinanvegin at fyrireika seg til at 
hýsa fleiri kommunulæknum, tí 
tað ganga ikki nógv ár, so er brúk 
fyri einum kommunulækna afturat 
í Havn, sigur hon.

avtalu við verandi kommunulækn­
ar, at ringir onkur av teimum, sum 
ongan lækna hava, fáa teir eyka­
gjald fyri at taka tey í viðtalu.

Men Egil á Bø váttar kortini, at 

teir hava ikki skyldu til at taka teir 
í viðtalu, uttan talan er um bráð­
neyðuga viðgerð. 

Annars kunnu tey, sum ongan 
lækna hava, dúva upp á skaðastov­
una, ella læknavaktina, men Egil á 
Bø staðfestur, at skaðastovan og 
vaktlæknin eru ikki ætlað til van­
liga viðtalu. Men hann ásannar eis­
ini, at mangt er í neyðini nýtt í eini 
støðu sum hesari.

Mangla pengar og høli
Tað er bara ein máti at loysa lækna­

kreppuna í Havn og tað er at seta 
fleiri læknar í starv.

Men Egil á Bø sigur, at til tað 
krevst bæði fígging og høli – og sum 
støðan er nú, hava tey hvørki.

Hann sigur, at tað er kommun­
an, sum skal útvega hølini og sum 
hann skilur, verður nógv lagt fyri 
í Tórshavnar Kommunu at útvega 
fleiri høli, sum eru hóskandi til 
læknaviðtalu. 

Hinvegin er tað Landið, sum 
rindar kommunulæknum løn, og 
hann sigur, at tey eru eisini í sam­
skifti við Heilsumálaráðið um at 
útvega fígging til eina kommu­
nulækna í Havn afturat, so at tað 
verða 13 kommunulæknar í Havn.

Í løtuni eru eini 19.960 fólk í Suð­
urstreymoyar Læknadømi og tað 
er stórur munur á, hvussu stórar 
viðtalurnar eru. Summir læknar 
hava næstan 2000 sjúklingar, men 
aðrir hava gott 1100 sjúklingar. Men 
verða tað 13 kommunulæknar, fáa 
teir í miðal góðar 1500 sjúklingar í 
part.

Men her skal leggjast afturat, 
at fólkatalið í Havn veksur eini 
200 fólk um árið og tað merkir, at 
sjeynda hvørt ár, ella áttanda hvørt 
ár, er fólkatalið vaksið so nógv, at 
brúk er fyri einum kommunu­
lækna afturat.

Vit bíða 
eftir komm­
ununi
LÆKNANEYÐ Í HAVN Tá ið Tórshavnar 
Kommuna hevur eini høli klár, 
verður ein kommunulækni settur 
afturat, sigur Sirið Stenberg

Áki Bertholdsen

–  Tá ið hølini eru klár, verður 
læknin settur.

Tað sigur Sirið Stenberg, 
landsstýriskvinna í heilsumálum.

Sum tað sæst í hinum greinum 
her á síðunum, eru tað rættiliga 
nógv fólk í Havn, sum ikki hava 
fastan kommunulækna, og yvir 
500 fólk hava ongan lækna yvir­
høvur.

Ein forkláring hevur verið, 
at kommunulæknar trívast ikki 
í Havnini, tí at arbeiðsbyrðan er 
ov stór.

Men sum støðan er nú, eru 
hvørki peningur, ella høli, tøk til 
at seta ein kommunulækna aft­
urat.

Mugu fáa ein 
lækna afturat
Sirið Stenberg sigur, at í heyst 
varð eitt kommunulæknastarv 
sett í Havnini, so at tað vóru 12 
kommunulæknar í Suðurstreym­
oy.

Og tá ið fíggjarlógin fyri í ár 
varð løgd fram, hevði hon sett 
pening av til ein kommunulækna 
afturat í Havn, so at tað vóru 13 
kommunulæknar. Men Løgtingið 
strikaði játtanina.

Men hon er samd í teimum 
sum siga, at tað er alneyðugt, at 
ein kommunulækni verður sett­
ur afturat í Havn og at hann má 
setast nú í vár. 

Og hon sigur eisini, at tá ið 
Tórshavnar Kommuna hevur 
ein viðtaluhøli at vísa á, fer hon 
at finna fígging til ein kommunu­
lækna afturat.

– Eg havi nýliga havt fund í 
Tórshavnar kommunu um støð­
una, og har varð avtalað, at so 
skjótt eini høli eru klár til ein 
kommunulækna afturat, skal eg 
útvega fíggingina til endamálið.

Hon sigur, at sostatt verður 
peningur játtaður til ein komm­
unulækna í Havn, næstu ferð 
eitt uppskot um eykajáttanir til 
ymisk endamál, verður lagt fyri 
Løgtingið. 

Hon sigur, at beinleiðis játt­
anin hjá Landskassanum til ein 
kommunulækna er einar 300.000 
krónur, tí teir eru í stóran mun 

løntir við ymsum tænastugjøld­
um, alt eftir, hvussu nógvar sjúkl­
ingar teir hava, hvussu nógvar 
reseptir, teir skriva, umframt 
gjøld fyri koppsetingar, váttanir 
av ymsum slagi, o.s.fr.

– Tað verður ikki tørvandi játt­

an, sum verður ein forðing fyri at 
Havnin fær sín trettanda komm­
unulækna, staðfestur lands­
stýriskvinnan.

Ikki bara arbeiðsbyrða
Annars er støðan tann, at tað 
eru ov fáir kommunulæknar, so 
eingin trygd er fyri, at nakar søk­
ir starvið, tí tá ið starvið varð lýst 
leyst í Havn í heyst, eydnaðist 
ikki at fáa lækna í fast starv, so 
tað er mannað við avloysarum.

Egil á Bø, stjóri í Heilsutrygd, 
sigur, at tað er ikki bara arbeiðs­
byrðan, sum fær kommunulækn­
ar at aftra seg við at søkja starv í 
Havnini. Hann sigur, at dømi eru 
um, at tvey størv eru lýst leys 
í Havn, ein stór viðtala og ein 
minni viðtala, men umsøkjari var 
bara til ta størru viðtaluna.

Men hvat so er, sum ger, at tað 
er so ringt at fáa kommunulækn­
ar at starvast í Havn, hevur hann 
ikki rættiliga nakað boð upp á.

Umstøðurnar hjá fólki í Havn at sleppa til lækna, bara versna og í dag eru tað meiri enn tvær ferðir so 
nógv fólk, sum ongan lækna hava yvirhøvur, enna tað vóru fyri trimum mánaðum síðani

So skjótt eini 
høli eru klár til 
ein kommunu­
lækna afturat, 
skal eg útvega 
fíggingina

Nú tríggir 
mánaðir eru 
farnir, vísa tey 
turru tølini, at 
einki ítøkiligt er 
hent

Vilja hava hetta húsið til kommunulæknar í Havn


